
 

 

Mae'r cofnodion hyn yn amodol ar gymeradwyaeth yng nghyfarfod priodol nesaf y Pwyllgor 
 

These Minutes are subject to approval at the next appropriate meeting of the Panel 
 

CYNGOR BWRDEISTREF SIROL RHONDDA CYNON TAF 
CYNGOR BWRDEISTREF SIROL MERTHYR TUDFUL  

 
Amlosgfa Llwydcoed 

 
Cofnodion cyfarfod rhithwir Pwyllgor Amlosgfa Llwydcoed wedi'i gynnal ddydd Mawrth, 8 

Rhagfyr 2020 am 2.00pm. 
 

Cynghorwyr y Fwrdeistref Sirol - Aelodau o Gyd-bwyllgor Amlosgfa Llwydcoed yn 
bresennol:- 

 
Y Cynghorydd H Boggis (Cadeirydd) 

 
Cynghorwyr Bwrdeistref Sirol Merthyr Tudful 

 Y Cynghorydd M Colbran Y Cynghorydd D Chaplin, 
Y Cynghorydd J Thomas  

 
Cynghorwyr Bwrdeistref Sirol Rhondda Cynon Taf 

Y Cynghorydd A Fox Y Cynghorydd G Jones 
Y Cynghorydd A. Crimmings  

 
Swyddogion oedd yn bresennol 

Ms J Lewis, Rheolwr Gwasanaethau Profedigaethau 
Mr S Preddy, Cyfrifydd Grŵp 

Mr C Pritchard, Rheolwr Cynorthwyol y Fynwent/Goruchwyliwr yr Amlosgfa 
Ms L Coughlan, Cyfreithiwr 

 
 

28   YMDDIHEURIADAU AM ABSENOLDEB  
 

 

 Derbyniwyd ymddiheuriadau am absenoldeb gan Gynghorwyr y 
Fwrdeistref Sirol D. Isaac (Cyngor Bwrdeistref Sirol Merthyr Tudful) a K. 
Morgan (Cyngor Bwrdeistref Sirol Rhondda Cynon Taf). 
 

 

29   DATGAN BUDDIANT  
 

 

 Doedd dim datganiadau o fuddiant yn ymwneud â'r agenda. 
 

 

30   COFNODION  
 

 

 PENDERFYNWYD cadarnhau cofnodion o gyfarfod Cydbwyllgor 
Amlosgfa Llwydcoed a gynhaliwyd ar 13 Gorffennaf 2020 yn rhai cywir. 
 
 

 



 

 
 

31   ADRODDIAD RHEOLWR Y GWASANAETHAU PROFEDIGAETHAU  
 

 

 4.1 Gwasanaeth Carolau Nadolig 
 
Hysbysodd y Rheolwr Gwasanaethau Profedigaeth yr Aelodau, yn 
anffodus oherwydd y cyfyngiadau cyfredol, nid yw'n bosibl cynnal y 
Gwasanaeth Nadolig blynyddol yn yr Amlosgfa eleni. Serch hynny, roedd 
cangen leol o Dignity Funerals wedi gofyn i'r Amlosgfa a fyddai modd 
Cyngerdd Nadolig rhithwir ar y cyd yn yr Amlosgfa ddydd Sadwrn 12 
Rhagfyr 2020 am hanner dydd, ac roedd y Pwyllgor wedi cytuno i hyn. 
 
Yn dilyn trafodaeth, PENDERFYNWYD:  

 
(1) Nodi'r wybodaeth 

(2) Na ddylid cynnal y Gwasanaeth Carolau Nadolig blynyddol eleni 
 

4.2 Ystadegau a Chyflawniad 
 
Rhoddodd y Rheolwr Gwasanaethau Profedigaeth yr wybodaeth 
ddiweddaraf ynglŷn â'r ystadegau a'r ffigurau cyflawniad sy'n ymwneud â 
gweithrediad yr Amlosgfa ers y cyfarfod diwethaf.  
 
Mewn perthynas ag ymholiad a godwyd ynghylch lles staff sy'n gweithio 
yn yr Amlosgfa, nododd y Rheolwr Gwasanaethau Profedigaeth fod 
mesurau ar waith i gefnogi staff yn ystod yr amser digynsail hwn. 
 
Roedd y Pwyllgor yn dymuno trosglwyddo eu diolch i staff yn yr Amlosgfa 
am eu gwaith caled a'u hymrwymiad yn ystod y cyfnod hwn, sydd wedi'i 
werthfawrogi'n fawr. 
 
Ar ôl trafod PENDERFYNWYD nodi'r wybodaeth, yn amodol ar newid y 
ffigur ar gyfer nifer yr amlosgiadau ar gyfer Oedolion hyd at 31 Mawrth 
2021 i 1009. 
  

 

32   ADRODDIAD MONITRO'R GYLLIDEB AR GYFER 2020/21  
 

 

 Rhoddodd Cyfrifydd y Gyfadran yr wybodaeth ddiweddaraf am adroddiad 
Monitro'r Gyllideb 2020/21, a oedd yn cymharu'r gwariant gwirioneddol a'r 
gwariant rhagamcanol yn erbyn y gyllideb a gymeradwywyd am saith mis 
cyntaf blwyddyn ariannol 2020/21. Cafodd eglurhad ei ddarparu mewn 
perthynas â'r prif amrywiant yn y gwariant. 
 
Adroddwyd bod Swyddfa Archwilio Cymru wedi cwblhau'r broses 
archwilio ac na chodwyd unrhyw bryderon, felly, ystyriwyd ei bod wedi'i 
chwblhau. 
 
Ar ôl trafod yr adroddiad PENDERFYNWYD nodi'r diweddaraf am 

 



 

adroddiad Monitro'r Gyllideb 2020/21. 
 

 
 

Daeth y cyfarfod i ben am 2.17pm H. Boggis 
Cadeirydd 

 


